
TELETIENDA GIDOIA

VO= Off ahotsa

L= Leandro (aurkezlea)

S= Saioa (produktuaren garapen zuzendaria)

E1, E2…= EMANCIPATOR erabiltzaileak

(VO)- Nazkatuta al zaude? Ez al zaude gustora? Gurasoengandik bananduko zaren egunaren zain al zaude? Buruhausteak alde batetara utzi zeren hemen da jada EMANCIPATOR BUBBLE! Zure emantzipazio arazoen irtenbidea.

(L)- Kaixo lagunok! Nire izena Leandro Alzate da eta hementxe nauzue gazteen bizitza aldatuko duen produktu berri baten abantailez hitz egiteko: EMANCIPATOR BUBBLE. Hemen, nire ondoan, Saioa Olmo aurkitzen da, produktu honen garapen zuzendaria. Esaiguzu Saioa, zer da EMANCIPATOR BUBBLE?

(S)- Egunon Leandro eta egunon zuei guztioi ere. Pozten naiz galdera hau egin izana. EMANCIPATOR BUBBLE gurasoen etxe barruan kokatu eta bertatik atera gabe independizatzen lagunduko zaituen burbuila formako bizileku puzgarria da.

(L)- Ezin dut sinetsi! Esan nahi duzu independentzia osoa izan dezakedala gurasoen etxeko erosotasunak galdu gabe?.

(S)- Bai horixe! EMANCIPATOR BUBBLE burbuilak sarrera ezberdinak ditu ura, telefonoa eta elektrizitatea gurasoen etxera lotzeko gasturik izan ez dezazun. Hau da, erosotasun guztia esfortzu minimoari esker.

(L)- Paregabea ezta, lagunok? Laburbilduz, EMANCIPATORa kutxatik atera, puztu, konektatu eta...horra! Konturatu baino lehen behar zenuen independentzia guztia lortzen duzu.

(S)- Hori da. EMANCIPATOR BUBBLE montatzea oso erraza da.

(L)- Baina esaiguzu Saioa, nola jakin dezakegu EMANCIPATOR BUBBLE gure gustu eta beharretara ondo moldatuko ote den?

(S)- Hori da Leandro, badakizu zertaz ari garen. BUBBLE BUSINESS enpresak gaur egungo gazte bakoitzaren bizimodura moldatuko den EMANCIPATOR modelo ezberdinak sortu ditu.

(L)- Bai ideia ona. Oraintxe bertan nahi ditut ezagutu. Ondo baderitzozu goazen ikustera jarraian.

(S)- Oso ondo. Gure EMANCIPATOR modelo guztiek oinarrizko prestakuntzak betetzen dituzte telefono, ur eta elektrizitate konexioekin. Gainera modelo bakoitzak zenbait ezaugarri berezi betetzen ditu eta honenbestez modelo bakoitza bakarra eta errepika ezina da. Adibidez EMANCIPATOR “Deluxe”ak era guztietako luxuak ditu, esate baterako EMANCIPATOR CARDa dakar. Honen bidez erosketak egin ditzakezu gurasoen kontu korrontera kargatuaz.   

(L)- Hitz batean: Sinesgaitza! Bai tristea lehenago ezagutu ez izana. Zenbat alferrikako eztabaida!

(S)- Hala da Leandro. Eta oraindik ez dizut hoberena erakutsi.

(L)- Zeren zain gaude? Aurrera, ikus dezagun.

(S)- EMANCIPATOR BUBBLEen “SEXMANCIPATON” modeloaz ari naiz, bikotea etxera eramateko aproposena. Modelo berezi hau latexaren antzerako material batez egina dago eta barnealdea uneoro labaingarriz bustia dago. Era berean bibrazioak sortzen dituen motore txiki bat dauka eta kanpoaldera guztiz intsonorizatua dago.

(L)- Noski, nola ahaztu gai garrantzitsu hau. Baina esaiguzu Saioa, baduzu beste sorpresarik ezta?

(S)- Halaxe da Leandro, zeren hementxe daukagu AUTODETERMINATORa.

(L)- AUTODETERMINATORa?

(S)- Bai Leandro, ondo entzun duzu, AUTODETERMINATORa. Burbuila hau gurasoetaz ezer jakin nahi ez baina halabeharrez euren mugen barruan bizi direnentzat da. AUTODETERMINATOR estatu independente bat da eta blok zuri bat dakar bertan zure konstituzio propioa idatz ezazun.

(L)- Esan beharra daukat EMANCIPATOR BUBBLEek era guztietako gazteengan pentsatu duela eta txundituta naukala.

(S)- ...eta oraindik gehiago txunditu zaitzake, zeren badira oraindik hainbat eta hainbat modelo: EMANCIPATOR “a medida” izenekoa non zuk aukeratzen dituzun nahi haina ezaugarri; “Kia!” EMANCIPATORa 2 segundutan montatu daitekeena; “Fire-Wire” EMANCIPATORa konexio sarrera gehiagorekin; “Muro” EMANCIPATORa punta puntako esperientziak eta kalea gustoko dutenentzat; “Básico”a, “XXL”a, “Éter”a, “Pantone”, “Puncheta”, “Garden”, “Emancipirator”...

(L)- Paregabea, nik bi eramango nituzke, eta zuk? Jada ezagutu dutenen esperientzia entzutea gustatuko litzaidake.

(S)- Oso erraza da, hauxe diote.

(E1)- Badirudi EMANCIPATOR BUBBLE sortu dutenek nigan pentsatu zutela egiterakoan.

(E2)- Etxera iritsi, puztu eta orduztik guztia ezberdina da.

(E3)- Uf, uf, bai gustora!

(E4)- Ni super gustora nago, hor barruan, nire musikarekin, nire kontuekin, nire rollora...

(E5)- Entzun, gauza bat esango dizut, ni zu banintz oraintxe bertan joango nintzateke bat erostera.

(E6)- Guztiak dira abantailak. Erosotasun handia, gasturik ez eta izugarrizko independentzia.

(E7)- Es lo más más de lo muy muy. 

(E8)- Nire garaian horrelakorik izan balitz ni ere ez nintzateke etxetik joango.

(E9)- EMANCIPATORa etxean dugunetik bera askeago sentitzen da eta ni seguruago.

(E10)- Superona eta superpolita. Pasada bat da. Hau bai da soluzioa!

(L)- Argi dago probatzen duenari gustatzen zaiola. Ongi baderitzozu, Saioa, jarraian gogoratu ditzagun EMANCIPATOR BUBBLEen abantailak.

(S)- Ongi da Leandro. EMANCIPATOR BUBBLEek esan nahi du etxeko liskarrei “ez” esatea, “ez” neurrigabeko pisuen prezioei, “ez” inoiz iristen ez diren dirulaguntzei, “ez” zure erosotasuna galtzeari, “ez” bizi guztirako diru zorretan egoteari eta “ez” beti bankuak irabazteari.

(L)- Orain zuri esker argi daukat. Ez dago aitzakiarik ezer ez egiteko. Gazte guztiek izan beharko lukete EMANCIPATOR BUBBLE bat.

(S)- Hala da. Konekta zaitezte oraintxe bertan gure webgunera www.emancipator.org eta eska ezazue lehen bait lehen zuena.

(L eta S)- Eta badakizue lagunok. EMANTZIPA ZAITEZTE ETXETIK BOTA ARTE!!

